
Uunga siunnersuut: Kalaallit Nunaanni aalisarnermi pisarineqartut isumalluutinik atui-

nermut akitsuutaat pillugit Inatsisartut inatsisaat nr. xx, xx.xxx 2017-meersoq 

 (Aningaasaqarnermut Akileraartarnermullu Naalakkersuisoq) 

 

pillugu 

 

Aningaasaqarnermut Akileraartarnermullu Ataatsimiititaliap 

 

siunnersuutip pingajussaaneerneqarneranut 

 

ILASSUTITUT ISUMALIUTISSIISSUTAA 

 

 

Ataatsimiititaliap suliarinninnermini ilaasortarai: 

 

Inatsisartunut ilaasortaq Jens Immanuelsen, Siumut, siulittaasoq 

Inatsisartunut ilaasortaq Randi V. Evaldsen, Demokraatit, siulittaasup tullia 

Inatsisartunut ilaasortaq Peter Olsen, Inuit Ataqatigiit  

Inatsisartunut ilaasortaq Bendt Kristiansen, Inuit Ataqatigiit 

Inatsisartunut ilaasortaq Martha Lund Olsen, Siumut 

Inatsisartunut ilaasortaq Ineqi Kielsen, Siumut 

Inatsisartunut ilaasortaq Kelly Berthelsen, Inuit Ataqatigiit 

 

Ulloq 7. november 2017-imi aappassaaneerinninnerup kingorna inatsisissatut siunnersuum-

mut malitseqartitsissutitut apeqqutit akissutillu tunngavigalugit ataatsimiititaliap siunnersuut 

misissorpaa. 

 

 

1. Siunnersuutip imarisaa siunertaalu  

Siunnersuutip aappassaaneerneqarnerani ataatsimiititaliap isumaliutissiissutaa ataatsimiitita-

liamit innersuussutigineqarpoq.  

 

2. Sassartitsineq siunersiuinerlu 

Siunnersuummik suliarinninnerminut atatillugu ataatsimiititaliaq sassartitaqarpoq, tamatuma-

nilu ilaatigut siunnersuut una tikinneqarluni. Tamatuma kingorna siunnersuutip aappassaa-

neerneqarnissaanut isumaliutissiissuteqarnerminut atatillugu apeqqutiminut malitseqartitsissu-

titut aammalu sassartitsinermut siuliani taaneqartumut malitseqartitsissutitut apeqqutigisa-

minut akissuteqarfigineqarnissani ataatsimiititaliap kissaatigisimavaa. Takuuk tamanna 

pillugu immikkoortoq. 

3. Pingajussaaneerinninnissap tungaanut ataatsimiititaliap siunnersuummik sulia-

rinninnera 

Aallarniutigalugu ataatsimiititaliamit oqaatigineqassaaq siunnersuut akuerineqassasoq ataatsi-

miititaliap isumaqatigiittup siunnersuutip aappassaaneerneqarnissaanut isumaliustissiissuti-

mini Inatsisartunut inassutigimmagu aammalu aappassaaneerinninnerup kingorna siunnersuu-

tip Aningaasaqarnermut Akileraartarnermullu Ataatsimiititaliamut innersuuteqqinneqarnissaa 

qinnutigimmagu, tassa siunnersuutip pingajussaaneerneqarnissaa sioqqullugu apeqqutimi aki-

neqarnissaat ataatsimiititaliap kissaatigimmagu. Ataatsimiititaliap apeqqutai Naalakkersui-

sullu akissutaat ilanngussaq 1-itut aamma 2-tut ilanngunneqarput. 

 

Ataatsimiititaliap aappassaaneerinninnissap tungaanut makkuninnga isumaliutiginninnera 

aappassaaneerinninnermut atatillugu ataatsimiititaliap siuliani taaneqartutut inassuteqarne-

ranut tunngaviuvoq: 

a) Isumalluutinik atuinermut akitsuusiinissaq sivisuumik isumaliutigineqarsimavoq – 

aalisarnermut nutaamik inatsisiliornissatulli sivisutigingajattumik. Tamatuma saniati-

gut isumalluutinik atuinermut akitsuusiinissaq naalakkersuinikkut tunngaviusumik 

taperserneqarpoq, tamanna ima paasineqassalluni aalisarsinnaanermik akuersissummik 

tunineqartut tamarmik inuiaqatigiinnut tunniussaqaqqissasut taamatullu ilaatigut pisor-

tat aalisarnermut tunngasumik allaffissornerannut matussusiissasut. 

 

b) Makkuli ataatsimiititaliamit aamma isumaliutigineqarput, taakkulu atuisut tungaannit 

isigalugu paasinarsisinneqarnissaat soqutiginaateqassasoq ataatsimiititaliamit naatsor-

suutigineqarpoq: 

 Nutaamik akitsuuseeriaaseqalerneq aalisarnermut, Savalimmiunut Islandimullu 

sanilliullugu pingasoriaammik qaffasinnerusumik akitsuutinut akiliuteqartareer-

tumut, nalornilernermik pilersitsissaaq. 

 50 mio.-inik iluanaaruteqarneruneq nalorninermik annertunerulersitsissaaq, min-

nerunngitsumik tamatuma peqatigisaanik akitsuusersueriaatsimik allannguisoqar-

nerani. 

 Aalisarnermut inatsisissaq nutaaq suli ilisimaneqanngitsoq nalorninermut anner-

tusaataaqataassaaq. 

 Siulianut allassimasunut peqatigitillugu oqaatigineqarsinnaavoq Kalaallit Nunanni 

aalisariutit pisoqalisimaqisut agguaqatigiissillugulu ukiunik 27-inik pisoqaassuse-

qarlutik, taamaattumillu aalisariutinik nutarterinissaq maanna pisariaqartinne-

qarluni. 

 

c) Kiisalu ataatsimiititaliamit isumakuluutigalugu maluginiarneqarpoq siunnersuutip 

siullermik tusarniaassutigineqartup aalisarnermi akitsuuseeriaatsimut nutaamut 

allanngortinneqarnerata kingorna tusarniaaneq sivikitsuararsuullunilu ikittuinnarnut 

ingerlanneqarsimasoq. Tamatuma saniatigut oqaatigineqassaaq inuussutissarsiortut 

tusarniaanermut akissutini taamatullu inatsisissatut siunnersuummik suliaqarnermi 

tunuliaqutaasutut suleqatigiissitaq siunnersuummik suliarinninnermut tunngatillugu 

isornartorsiuisimammata. 

 

Naalakkersuisut akissuteqaat ima naggaserpaat: 

”Qanorluunniit pisoqaraluartillugu aalisarnermi pisarineqartunik pisuussutinik atui-

nermi akitsuusersueriaatsitut periuserineqartussatut siunnersuutigineqartoq, maanna 

atuuttumit Naalakkersuisut pitsaanerutippaat, periuserineqartussarmi nutaaq ilaatigut 

aalisarnermi aningaasaqarnerup allanngorarsinnaaneranut eqaannerummat. Aalisar-

nermi pisarineqartunik pisuussutinik atuinermi akitsuusersueriaaseq nutarsagaq taa-

maalilluni aamma aalisarnermik inatsisip allanngorneranut tunngatillugu savitune-

rullunilu qajannaannerusussaasutut ilimagineqarpoq. Taamaalilluni aalisarnermi pisa-

rineqartunik pisuussutinik atuinermi akitsuusersueriaaseq aalisarnermut inatsisissamut 

ikorfartuisuuvoq.” 

 

Apeqqutinut ilaatigut ilaapput akitsuuseeriaatsimut atuuttumut sanilliullugu akitsuuseeri-

aasissami siunnersuutikkut saqqummiunneqartumi aammalu 50 mio. kr-inik iluanaaruteqar-

neruffiusumi nikingassutit. Tamatuma saniatigut sivikitsumik piffissaqartitsilluni tusarniaasi-

maneq kiisalu aalisarnermut inatsimmut nutaamut atatillugu inatsisissatut siunnersuut Naa-

lakkersuisunit qanoq malitseqartitsiffigilersaarneqarnersoq ataatsimiititaliamit apeqqutigine-

qarput. 

 

Naalakkersuisut akissutaannit ataatsimiititaliamit maluginiarneqarpoq iluanaaruteqarnerussu-

tit ilaat annertuut avataasiorluni qaleralinniarnermik avammut tunisanit akitsuutineersuus-

sasut. Tassunga atatillugu ataatsimiititaliamit maluginiarneqarpoq inatsisissatut siunnersuutip 

tusarniaassutigineqarneranik Naalakkersuisut isumaginninnerannut tunngavilersuutigineqar-

mat piffissakilliorneq kiisalu inatsisissatut siunnersuutinik tunniussinissamut killigitinne-

qartup eqquutsinneqarnissaa nalinginnaasumik innersuussutigineqarmat. Kingullertut minne-

runngitsumilli aappassaaneerinninnissamut akissuteqaamminni Naalakkersuisut innersuussu-

tigaat nunatta karsiata isertitassaasa qulakkeerneqarnissaat siunertaralugu inatsisissatut 

siunnersuutip malitseqartinneqarnissaa isumaliutigineqalersaartoq. 

 

Naalakkersuisut akissutaat tunngavigalugu aammalu minnerunngitsumik qaleralinnut akit-

suutip annertuumik qaffannerata sunniutissaanik, tassungalu ilanngullugu aalisariutit aggua-

qatigiissillugu pisoqalisimanerujussuat eqqarsaatigalugu inuussutissarsiortut aningaasaqarnik-

kut nammassinnaasaannik Naalakkersuisut naliliinerat tusarusullugu ataatsimiititaliaq siu-

nersiuinissamut aggersaavoq. Kiisalu aalisarnermut nutaamik inatsisiliornerup nassatarisaanik 

akitsuutit nakkutilliiviginissaannut naleqqussarnissaannullu tunngatillugu inuussutissarsiortu-

nik akuutitsilluni tigussaasumik iliuuseqarnissaq ataatsimiititaliamit apeqqutigineqarpoq. 

Avataaneersunik tusarniaanerup naalernerani tusarniaanermut sivikitsumik piffissaqartitsine-

rup naammagineqannginnera kiisalu nunatta karsiata oqimaaqatigiiffiunissaanut siunnersuutip 

akuerineqarnissaata pisariaqarneranik aappassaaneerinninnermut Naalakkersuisut akissute-

qaataanni tunngavilersuutip naammagineqannginnera ataatsimiititaliamit oqaatigineqarpoq, 

tassa taamatut tunngavilersuuteqarneq inatsisissatut siunnersuutip akuerineqarnissaanut 

tatisisinnaammat. 

 

Ukiuni kingullerni aalisakkat akiisa qaffakkiartornerat sinneqartoortarnerlu innersuussutiga-

lugit aningaasaqarnikkut nammassinnaaneq imaluunniit qaleralinniarnermut aningaasaliinis-

samut kajumissuseqarnissaq isumakuluutigineqanngitsoq siunersiuinermut atatillugu Naalak-

kersuisut paasissutissiissutigaat. Aalisarnermut nutaamik inatsisiliornermut atatillugu malit-

seqartitsinissamut tunngatillugu inuussutissarsiortut suleqatigiissitami akuutinneqarnerat Naa-

lakkersuisut innersuussutigaat. Tamatumalu saniatigut oqaatigalugu akitsuuseeriaaseq eqaat-

suusoq, taamaattumillu aalisarnermi isertitat nikerarnerannut naleqqussagaalluni. Inatsisis-

satut siunnersuutip imarisaata immikkuualuttortaasa paasineqarnissaannut tunngatillugu 

inuussutissarsiortut ingerlaavartumik oqaloqatigineqartarnerat innersuussutigineqarpoq, 

tassungalu ilanngullugu oqaatigineqarluni ingerlatsinermut aningaasartuutit allat assigalugit 

akitsuutit ilanngaatigineqarsinnaatitaammata. 

 

Aningaasanut inatsisip oqimaaqatigiinnissaata anguneqarnissaanut sillimmatinut kontomik 

atuinerup tunngavilersuutigineqarnerata ataatsimiititaliamit naammagineqannginneranut tun-

ngatillugu tamatuma nalinginnaasumik periuserineqartarnera Naalakkersuisut innersuussu-

tigaat. 

 

Ataatsimiititaliap apeqqutai Naalakkersuisullu akissutaat ilanngussaq 3-tut aamma 4-tut 

ilanngunneqarput. 

 

Akissuteqaatit siunersiuinerlu tunngavigalugit ataatsimiititaliaq isumaqarpoq siunnersuutip 

itigartinneqarnissaanut tunngavissaqanngitsoq, tassa isumalluutinik atuinermut akitsuusiinis-

samut tunngaviit eqquutsinneqarsimasutut isikkoqarmata. Akitsuuseeriaaserluunniit eqaatsuu-

galuarpat ataatsimiititaliaq isumaqarpoq minnerunngitsumik aalisarnermut inatsimmut nu-

taamut atatillugu akitsuuseeriaatsip nutaap sunniutissaanik pimoorussilluni malitseqartitsiu-

malluni inuussutissarsiortunik oqaloqateqarnissaq Naalakkersuisunit pimoorunneqarneru-

sariaqartoq. Tamanna assersuutigalugu pisinnaavoq inatsisissatut siunnersuummut atatillugu 

tunngaviusutut suleqatigiissitami pioreersumi. 

 

Kiisalu ataatsimiititaliaq Naalakkersuisunut ima inassuteqassaaq: 

 Inuinnut inuussutissarsiortunulluunniit akitsuuseeriaatsimik nutaamik kalluarneqartus-

satut naatsorsuutigineqartunut Naalakkersuisut pimoorussillutik paasisitsiniaanissaat. 

Ataatsimiititaliamit matumani immikkut eqqarsaatigineqartoq tassaavoq isumalluuti-

nik atuinermut akitsuutip qanoq naatsorsorneqartarnissaanik aammalu isumalluutinik 

atuinermi akitsuutit akileraartarnikkut qanoq suliarineqartarnissaannik ilitsersorne-

qarnissamik pisariaqartitsineq. 

 Inuussutissarsiortut malitseqartitsiviusumik oqaloqatigineqarnissaannik Naalakkersui-

sut pimoorussillutik suliniuteqassasut, tamatumani aalisarnermut nutaamik inatsisis-

samut atatillugu suleqatigiissitami peqataasut ilaatinneqarluarsinnaallutik. 

4. Ataatsimiititaliap inassuteqaatai 

Ataatsimiititaliami amerlanerussuteqartut Siumup Inuit Ataqatigiillu ilaasortaatitaat 

siunnersuut pillugu ima oqaaseqaateqarumapput: 

Paasissutissat siunnersuummik siuliani suliarinninnermi oqaaseqaatigineqartut innersuus-

sutigineqassapput.   

 

Tamanna tunngavigalugu siunnersuutit Inatsisartunit akuerineqassasoq ataatsimiititaliami 

amerlanerussuteqartut siuliani taaneqartoq inassutigaat. 

 

Ataatsimiititaliami ikinnerussuteqartoq Demokratit ilaasortaatitaat siunnersuut pillugu 

ima oqaaseqaateqarumavoq: 

“Naalakkersuisut aappassaaneerinninnerup pingajussaaneerinninnerullu akornanni akissutaat 

Demokraatinit naammagineqanngilluinnarpoq. 

 

Aalisarnermut inatsimmi inuiaqatigiinnit ataatsimut pigineqartutut isigineqartunik aalisar-

sinnaanermut inuussutissarsiorlutik ingerlatsisut inuiaqatigiinnut akiliuteqartassasut Demo-

kraatit isumaqarput. Apeqqut tassaavoq akiliineq taanna qanoq pisassanersoq. Maanna 

akiliisitseriaaseq matumanilu anguniarneqartoq isumaqatiginngilarput. Siunnersuut matumani 

pineqartoq isumarput malillugu ataatsimut isiginnilluni aningaasaqarnermik pilersaarusior-

nerusutut isigaarput, tamatumani akitsuutit qaffasissusissaat qitiusumit aalajangersarneqar-

lutik – tamatuma inuussutissarsiortunit nammanneqarsinnaanera ilisimanagu. Allatut oqaati-

galugu; inuussutissarsiornerup nutartersinnaassusia ilanngullugu eqqarsaatigineqanngilaq 

aammalu nunarsuup sinneranut unammillersinnaassusia qulakkeerneqarani. 

 

Savalimmiuni periuserineqartoq, niuerfinni pissutsinik tunngaveqarnerusoq isumassarsior-

fiusariaqaraluartoq Demokraatit isumaqarput, tamatumani akitsorterussineq aallaavigalugu 

inuussutissarsiummik ingerlatsisut pisassiissutinut neqerooruteqarsinnaapput. Periuseq taanna 

aqqutigalugu nalinginnaasumit isertitarineqartartunit nunap karsia 70 mio. kr.-inik amerla-

nerusunik ukiumi siullermi isertitaqarneruvoq. Tamanna niuernerpalaarnerusumik periusiu-

voq, inuussutissarsiornerup unammillersinnaassuseqarneranik qulakkeerisussaq, tamatumalu 

peqatigisaanik nunap karsiata iluanaaruteqarnissaanik qulakkeerisussaq. Allatut oqaatigalugu 

maanna siunnersuutigineqartumut sanilliullugu tamanna tamanut iluanaarfiussaaq. 

Siunnersuutip inuussutissarsiortunut inuiaqatigiillu aningaasaqarnerannut qanoq sunniuteqar-

nissaa Naalakkersuisunit ilisimaneqarsorinanngilaq, Naalakkersuisormi akissutissaqanngilaq. 

Kiisalu siullermeerinninnermi oqaaseqaatigut innersuussutigaagut. Siunnersuummut taama 

tunngavilersuuteqarluta itigartinneqassasoq inassutigaarput.”  

 

Tamanna tunngavigalugu siunnersuut Inatsisartunit itigartinneqassasoq ataatsimiititaliami 

ikinnerussuteqartup siuliani taaneqartup inassutigaa. 

Taama oqaaseqarluni isumaliutissiissummilu allassimasutut oqaaseqaateqarluni ataatsi-

miititaliap siunnersuut pingajussaaniigassanngortippaa. 

 

 

 

 

 
 

Jens Immanuelsen, 

siulittaasoq 

 
 

   

Randi V. Evaldsen  Peter Olsen  

   

Bendt B. Kristiansen  Martha Lund Olsen 

   

Ineqi Kielsen  Kelly Berthelsen 

 

 
































